
અઢાર વરણ જમે એક ઠામે

ભોજન કરે રે 

ભોજન કરે રે દુવાર

— બાવાજી શાદુળ, અમે૦



નામ રે તણા નેજા રોપિયા, 

ભજન કરવાં રે ભરપૂર

— બાવાજી શાદુળ, અમે૦ 



નજ્યા પંથી ને સકોમળાં 

કળજગ ના'વે લગાર

— બાવાજી શાદુળ, અમે૦ 



અમર સતી માતુ વીનવે 

લાગું મારા ગુરુજીને પાય 

જુગોજુગ તમારાં ટેલવાં

રાખો ચરણુંની સંગાથ 

બાવાજી શાદુળ, અમે રે પરબુંનાં ઓળગુ.










૬

સખીભાવ 
[જામનગરના હમીર કુંભારે રચેલું] 


સમજાવીને કે’ !

પરબુંના પીરને સમજાવીને કે' ! 

સાંયાજીની સાથે મારું સગપણ કર્યું. 

મારું જોબન નાનું છે

પરબુંના પીરને સમજાવીને કે’ !

